
GOUVÈNÈ CUOMO ANONSE FWA ANYÈL FWA KARYÈ DR. KING PREZANTE 

PLIS PASE 6,000 DJOB NAN 170 EKSPOZISYON BIZNIS  
 

Fwa ap prezante “Career Boot Camp” ke Depatman Travay ak Sèvis Sivil dirije ak 
divès djòb pou plizyè travayè 

 
Gouvènè Andrew M. Cuomo jodia te anonse ke Fwa Travay anyèl Dr. Martin Luther King 
Jr. ap pi gwo fwa, avèk plis pase 170 biznis kap ofri plis pase 6,000 djòb nan Capital 
Region. Fwa a ap fèt nan mèkredi 30 Mas nan Sant Konvansyon Plaza Empire State. 
 
“Ekonomi nan Eta New York kontinye ap grandi, e biznis yo ap chèche pou elaji ak 
anboche isit la nan Capital Region,” Gouvènè Cuomo te deklare. “Fwa travay Dr. King 
la konekte travay ansanm avèk moun kap chèche pou avanse karyè yo e mwen 
ankouraje nenpòt moun ki enterese pou patisipe epi gade ki opòtinite ki disponib.” 
 
Fwa karyè a, ap gen ladan tou ajans yo nan eta avèk djòb ki disponib pral fèt nan 
mèkredi 30 mas, de 11a.m. jiska 3 p.m. nan Sant Konvansyon Empire State Plaza nan 
Albany. Aktivite a gratis pou moun kap chèche travay ak biznis. Yo ankouraje moun kap 
chèche travay yo pou abiye pou enpresyone epi enskri alavans kounye a nan 
www.labor.ny.gov/mlkcareers. 
 
Depatman Travay Eta New York patwone Fwa karyè Dr. King lan an kolaborasyon avèk 
Biwo Sèvis Jeneral la. Lap prezante plis pase 170 biznis kap soti nan 19 sektè endistri, 
sa ki gen ladan: 
 

• Manifakti 

• Finans ak Asirans 

• Sèvis Piblik ak Konstriksyon 

• Pwofesyonèl, Syantifik ak Teknik 

• Swen Sante ak Asistans Sosyal 
 

Ap gen entèvyou sou plas avèk 10 biznis kap patisipe pandan tout jounen an. Anplis 
pou rankontre avèk biznis yo, moun kap chèche travay yo ka patisipe nan atelye travay 
kap kòmanse, apati 10 a.m.: 

• Career Boot Camp, sa ki se yon prezantasyon konjwen pa Depatman Travay ak 
Sèvis Sivil, ap mete aksan nan sèvis karyè travay epi anseye yo kijan pou navige 
sistèm Sèvis Sivil la; 

• Use Your Resume to Sell Your Skills, ap ofri konsèy sou kijan pou prezante rezime 
w nan piblik la; e 

• Find Success with Jobs Express, ap gen ladan yon demonstrasyon sou sitwèb 
Jobs Express Gouvènè Cuomo (www.jobs.ny.gov) epi bay enfòmasyon itil pou 
rechèch travay sou entènèt 

 
“Biznis ki enterese yo ki vle patisipe nan aktivite sa kontinye ap grandi chak ane, e nou 
kontan paske nou anmezi pou bay plis opòtinite travay pou patisipan yo,” te deklare 
Komisyonè pa Entèrim Travay Eta Roberta Reardon. “Gwo kantite biznis lokal kap 
patisipe nan aktivite sa se yon siy pozitif ke ekonomi lokal nou an ap kontinye amelyore 
e biznis yo konnen aktivite sa se yon kote pou yo jwenn bon jan kalite talan.”  
 
“Antanke yon manm nan ekip Konsèy Devlopman Ekonomik Rejyonal la, mwen te wè 
nouvo opòtinite pou devlope nan yon varyete sektè nan tout eta,” Biwo Komisyonè 
Sèvis Jeneral RoAnn Destito te deklare. “Kwasans kontinyèl fwa travay nan Capital 
Region se endikasyon opòtinite travay isit la ak toupatou nan New York.” 
 
“Depatman Sèvis Sivil la kontan paske li se yon patisipan nan Fwa Travay 2016 Dr. 
Martin Luther King Jr,” te deklare Komisyonè pa entèrim Sèvil Sivil Lola Brabham. 
“Sa a se yon lòt opòtinite eksepsyonèl pou pwomote karyè nan gouvènman eta. 
Depatman an ap dirije plizyè prezantasyon ki santre sou opòtinite travay eta, ak 
pwosesis egzamen sivil. Prezantasyon an ap gen ladan tou enfòmasyon sou Pwogram 
Anbochaj Tanporè Gouvènè Cuomo pou moun ki gen andikap yo ak nouvo pwogram 
stajyè lidè New York yo.” 
 
Lòt fwa travay kap vini yo gen ladan:  

19 Avril 2016, 10 a.m. – 1 p.m. 
Fwa Travay Kolèj Kominotè Columbia-Greene 
Columbia Greene Community College, Hudson, NY 
 
11 Me 2016, 3 a.m. – 7 p.m. 
Chanm Komès Fwa Travay Prentan Anyèl Plattsburgh North Country 
Westside Ballroom, Plattsburgh, NY 
 
12 Me 2016, 11 a.m. – 3 p.m. 
Fwa Travay Kolèj Kominotè Hostos 
500 Grand Concourse 
Bronx, NY 

 
Pou jwenn plis enfòmasyon, tanpri rele Depatman Travay eta a nan 1-888-4-NYSDOL, 
oswa ale sou Entènèt nan adrès www.labor.ny.gov. 

